
ᓄᓇᕗᒻᒥᑦ ᒐᕙᒪᒃᑯᑦ – ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᒪᖕᒧᑦ ᐱᔪᓐᓇᐅᑎᐊ 3AM-GRA1624 

ᐊᓯᔾᔩᔪᒪᔾᔪᑎ 
 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᖅ 
 

ᐅᓇ ᑐᒃᓯᕋᐅᑎ ᓇᒃᓯᐅᑎᔭᐅᓂᐊᕐᑐᖅ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᐊᓯᔾᔩᔪᒪᔾᔪᑎ ᐃᒪᖃᕈᓐᓇᐅᑎᒧᑦ 3AM-GRA1624−ᒧᑦ ᐊᓯᔾᔩᓂᐊᕐᓗᑎᒃ 

ᐊᒥᓱᒐᓚᖕᓂᑦ ᓯᕗᓪᓕᖕᒥᑦ ᐱᔪᓐᓇᐅᑎᒥᑦ. ᐊᓯᔾᔨᖅᑕᐅᔪᒪᔪᑦ ᓯᕗᓪᓕᖕᒥᑦ ᐱᔪᓐᓇᐅᑎᒥᑦ ᐅᑯᐊ: ᐳᓪᓚᒃᑕᐅᑎᐊ 

ᐊᖅᑯᒑᕐᔪᒃ ᑰᖓᓂ ᓅᑕᐅᓚᐅᕐᒪᑦ ᐊᑦᑎᖕᓂᕐᓴᒧᑦ ᑕᓯᖕᒧᑦ ᐳᓪᓚᒃᑕᕐᓂᐊᕐᓗᓂᓗ ᓂᐱᓴ ᑕᓯᖕᒥᑦ ᐃᒪᐃᓐᓇᐅᑎᓪᓗᒍ 

(ᐊᖏᕐᑕᐅᓚᐅᕐᓯᒪᔪᑦ ᐊᐅᔭᖓᓂᑦ 2018 ᑐᐊᕕᖕᓇᖅᑐᖅᓯᐅᑕᐅᓪᓗᓂ), ᐃᓚᒋᐊᖅᑕᐅᓪᓗᓂ ᐊᕐᕌᒍᒥᑦ 

ᐳᓪᓚᒃᓴᕐᕕᐅᔪᓐᓇᖕᓂᑦ ᑕᓯᖕᒥᑦ, ᐲᕐᑕᐅᓗᓂ ᒪᓕᒋᐊᓕᖓ GRA-6 ᐱᔪᓐᓇᐅᑎᒥᑦ ᒪᑐᒧᖓ ᐱᓕᕆᐊᖑᓂᖓᓄᑦ, 

ᐲᕐᑕᐅᓗᓂ ᑕᖅᑭᑦ ᐱᖓᓱᑕᒫᒃ ᐅᓂᒃᑳᓕᐅᕆᐊᖃᖕᓂᖏᑦ ᓇᒃᓯᐅᔾᔭᐅᔭᕆᐊᖃᓲ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 

ᑎᓴᒪᐃᕐᓱᕐᓗᓂ/ᐊᕐᕌᒍᒥᑦ, ᓇᒃᓯᐅᔾᔨᕙᒍᓐᓃᕐᓗᑎᒃᓗ ᐃᒪᖕᒧᑦ ᐳᓪᓚᒃᑕᕐᓂᖕᒧᑦ ᐊᐅᓚᑦᑎᓂᖕᒧᑦ ᐸᖕᓇᐅᑖ ᐃᒥᕐᑕᕐᓂᖅ 

ᓂᐱᓴ ᑕᓯᖕᒥᑦ ᐊᑦᑕᖕᓂᕐᓴᒧᑦ ᑕᓯᖕᒧᑦ. ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔪᒪᔪᑦ ᖁᓕᓄᑦ−ᐊᕐᕌᒍᒧᑦ 

ᓄᑖᙳᕆᐊᕈᑎᒥᑦ ᓯᕗᓪᓕᐅᓚᐅᕐᑐᒥᑦ ᐃᒪᖕᒧᑦ ᐱᔪᓐᓇᐅᑎᒥᑦ, ᐊᑐᓛᕐᑐᖅ 2031 ᐃᓱᐊᓄᑦ. 
 

ᐊᖅᑯᒑᕐᔪᒃ ᑕᓯᖓ ᐃᒻᒪᐃᕙᓪᓕᐊᓲᖑᕗᖅ ᐊᖅᑰᒑᕐᔫᑉ ᑰᖓᓂ ᑕᐅᓄᖓᓗ ᑰᓕᖅᑐᓂ ᑲᖏᖅᓱᐊᓘᑉ ᐃᓗᐊ.  ᑖᓐᓇ 

ᐱᔪᓐᓇᐅᑎᔪᖅ ᐊᖅᑰᒑᕐᔫᑉ ᑰᖓᓂ ᒥᓪᓗᐊᖅᑎᑦᑎᓂᕐᒧᑦ ᐃᓂᒋᔭᖓ ᑕᐃᑲᓃᑉᐳᖅ ᓯᕗᓂᐊᓂ ᐊᖅᑰᒑᕐᔫᑉ ᑕᓯᖓᓂ. 

ᑖᓐᓇ ᓄᑖᖅ ᐃᓂᖃᕐᕕᐅᔪᖅ ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂ ᐃᒪᓐᓇᐸᓘᓂᐊᖅᑯᖅ 200m ᑕᐅᕗᖓ ᑲᓇᓐᓇᖅᐸᓯᐊᑕ 

ᐱᖓᓐᓇᖓᓄᑦ ᒫᓐᓇᐅᔪᒥ ᐱᔭᐅᕙᓪᓕᐊᔪᒥ ᐃᓂᖃᖅᑐᒥ ᐊᖅᑰᒑᕐᔫᑉ ᑰᖓᓂ.  ᑕᒪᒃᑮᒃ ᐃᓂᖃᕐᕕᐅᔫᒃ ᐃᓗᐊᓃᑉᐴᒃ 

ᕼᐋᒻᒪᓚᖓᑕ ᑲᖏᖅᖠᓂᖅ ᓄᓇᓕᓐᓄᑦ ᑭᓪᓕᓕᐊᕆᓯᒪᔪᒥ.  ᑖᓐᓇ ᓚᐃᓴᑖᖅᑎᑕᐅᔪᖅ ᑐᒃᓯᕋᖅᓯᒪᙱᓚᖅ 

ᐋᖅᑭᒋᐊᖅᓯᒪᔪᒥᒃ ᖃᓄᑎᒋ ᐃᒥᕐᒥᑦ ᐱᓂᐊᕐᓂᖓᓂᑦ ᐊᐅᓪᓛᖅᑎᑦᑎᓂᕐᒧᑦ ᑕᐃᑲᖓ ᓂᐱᓴ ᑕᓯᖓᓄᑦ ᐃᒪᓐᓇᒥᒃ 

3,485 m3/ᐅᓪᓗ ᐃᓚᒋᐊᕐᓗᒍ 10,000 m3/ᐅᓪᓗᖕᒧᑦ. 
 

ᑖᒃᑯᐊ ᓱᓇᒃᑯᑖᕆᔭᐅᔭᕆᐊᓖᑦ ᒫᓐᓇᐅᔪᖅ ᐊᑐᖅᑕᐅᕙᑦᑐᑦ ᐊᐅᓪᓛᖅᑎᑦᑎᓂᕐᒧᑦ ᐃᒥᕐᒥᒃ ᑕᐃᑲᙵᑦ ᐊᖅᑰᒑᕐᔫᑉ 

ᑰᖓᓄ ᑕᐃᑯᖓ ᓂᐱᓴ ᑕᓯᖓᓄᑦ ᐊᑐᖅᑕᐅᓂᐊᖅᑯᑦ ᑖᔅᓱᒧᖓ ᑐᒃᓯᕋᐅᑕᐅᔪᒧᑦ ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂᑦ 

ᐃᒥᖅᑕᖅᑕᐅᕙᓪᓕᐊᔫᑉ ᐃᓂᖓᓂ. ᑖᒃᑯᐊ ᐳᑦᑕᖅᑯᑎᐅᑲᐃᓐᓇᖅᑐᑦ ᐃᒥᖅᑕᖅᑕᐅᕙᓪᓕᐊᔪᓂ, ᐊᔾᔨᙳᐊᖃᖅᑐᓂ 

ᐃᖃᓗᒻᒥ, ᐊᑐᖅᑕᐅᓂᐊᖅᑯᖅ ᑖᔅᓱᒧᖓᔅᓴᐃᓐᓇᖅ ᒥᓪᓗᐊᕈᑎᒧᑦ ᐊᒻᒪᓗ ᐊᐅᓚᐅᑎᓄᑦ ᑕᐃᑲᓂ ᐃᓂᖃᕐᕕᖓᓂᑦ 

ᐊᐅᓪᓛᖅᑕᐅᓯᒪᔪᒥᒃ ᐃᓂᖃᕐᕕᐅᔪᒥ.  ᑕᒪᓐᓇ ᐃᓚᒋᐊᖅᑕᐅᓯᒪᓂᐊᕐᓗᓂ ᐃᒪᓐᓇᑎᒋᐸᓗᒃ 200 m ᑎᑭᐅᒪᓗᒍ 4.05 

km ᓄᓇᒦᓪᓗᑎ ᓱᓪᓗᓕᖏ ᐋᖅᑭᒃᑕᐅᓂᐊᖅᑯᑦ ᑖᒃᑯᐊ ᐊᐅᓪᓛᖅᑕᐅᓕᖅᑲᑕ ᓱᓪᓗᓖᑦ ᑕᐃᑲᙵ ᐊᖅᑰᒑᕐᔫᑉ ᑰᖓᓂ 

ᑕᐃᑯᖓ ᐊᖅᑯᒑᕐᔪᒃ ᑕᓯᖓᓄᑦ.  
 

ᒫᓐᓇᐅᔪᖅ ᐃᒥᖅᑕᖅᑕᐅᕙᓪᓕᐊᔪᖅ ᑕᐃᑲᙵᑦ ᐊᖅᑰᒑᕐᔫᑉ ᑰᖓᓂ ᑕᐃᑲᓃᑉᐳᖅ ᐃᒥᖅᑕᕐᕕᐅᕙᓚᐅᖅᑐᒥ 

ᐃᓂᖃᓚᐅᖅᑐᖅ ᐃᑳᕈᑎᒋᓚᐅᖅᑕᖓᓂᑦ ᑕᐃᑲᓂ ᐊᖅᑰᒑᕐᔫᑉ ᑰᖓᑕ (ᑖᓐᓇ ᐃᑳᕈᑎ ᐲᖅᑕᐅᓚᐅᖅᑯᖅ ᑖᓐᓇ ᓂᐱᓴ 

ᑕᓯᖓᓂᑦ ᐃᒥᖅᑕᑲᓐᓂᕐᓂᖅ ᐱᓕᕆᐊᔅᓴᖅ ᐱᒋᐊᕐᖓᑦ).  ᐱᑕᖃᖅᑎᓪᓗᒍ ᐊᖅᑯᑎᒥᒃ ᒫᓐᓇᐅᔪᖅ ᑕᐃᑲᓂ 

ᑲᓇᓐᓇᖓᓂ ᐊᖅᑰᒑᕐᔫᑉ ᑰᖓᓂ ᐊᑐᖅᑕᐅᓂᐊᖅᑐᓂ ᐃᓯᕐᕕᐅᓗᓂ ᓄᑖᒧᑦ ᐃᒥᖅᑕᕐᕕᐅᓂᐊᓕᖅᑐᒧᑦ ᑕᐃᑲᓂ 

ᐊᖅᑯᒑᕐᔪᒃ ᑕᓯᖓᓂᑦ.  
 

ᑖᒃᑯᐊ Golder ᑲᑐᔾᔨᖃᑎᒌᑦ ᑲᒪᒋᔭᖃᓚᐅᖅᑯᑦ ᖃᐅᔨᓴᐃᓂᕐᒥᒃ ᑕᐃᑲᓂ "ᓂᐱᓴ ᑕᓯᖓᓂ ᐊᒻᒪᓗ ᐊᖅᑯᒑᕐᔪᒃ 

ᑕᓯᖓᓂ ᐃᒥᖅ ᓇᓕᒧᒌᓐᓂᕐᒧᑦ ᖃᐅᔨᓴᕈᑎᐅᔪᒥ" ᐱᖃᓯᐅᑎᓪᓗᒍ "ᐊᖅᑰᒑᕐᔫᑉ ᑰᖓ ᐱᔾᔪᑕᐅᔪᓄᑦ 

ᓇᓗᓇᐃᖅᑕᐅᒍᑎᖓᓂ ᑕᐃᑲᓂ ᑐᖅᑯᖅᑕᐅᕕᖓᓃᑦᑐᒥᒃ" (ᕖᕝᕗᐊᕆ 2016) ᑕᕝᕗᖓ ᓄᓇᕗᑦ ᒐᕙᒪᖓ−ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ.  ᐅᓂᒃᑳᓕᐅᓚᐅᕐᑐᑦ ᑲᒪᒋᓇᓱᐊᕐᖢᓂᔾᔪᒃ ᐃᓱᒫᓗᑕᐅᔪᑦ ᐊᖅᑰᒑᕐᔪᒃ ᑰᖓ 

ᐊᑐᐃᓐᓇᐃᓐᓇᒐᒃᓴᐅᙱᒻᒪᑦ  

ᐃᒥᕐᑕᕐᕕᐅᓗᓂ ᕼᐋᒻᓚᑦᑯᓐᓄᑦ ᑲᖏᖅᖠᓂᖕᒥᑦ. ᐃᒪᐅᑉ ᐋᖅᑭᐅᒪᓂᖓᓄ ᖃᐅᔨᓴᕈᑖ ᐊᑦᑎᖕᓂᕐᓴᐅᑉ ᑕᓯᐅᑉ 

ᓇᓗᓇᐃᕐᓯᓯᒪᕗᑦ ᑖᓐᓇ ᐃᒪᕐ ᑭᖑᕝᕕᐅᑎᓯᒪᔪᓐᓇᖕᒪᑦ  

ᓂᐱᓴ ᑕᓯᖕᒧᑦ, ᐊᑐᐃᓐᓇᐃᓐᓇᕐᓗᒍᓗ ᑰᒃ ᓇᓗᓇᐃᔭᖅᓯᒪᔪᖅ ᐱᔪᓐᓇᐅᑎᒥᑦ ᐊᖅᑰᒑᕐᔪᒃ ᑰᖕᒧᑦ. 
 

ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂ ᐊᒻᒪᓗ ᐊᖅᑰᒑᕐᔫᑉ ᑰᖓᓂ ᑕᕝᕙᙵᔅᓴᐃᓐᓇᖅ ᐃᒪᖃᖅᑰᒃ ᑕᕝᕙᖓᔅᓴᐃᓐᓈᖅᑐᒥᒃ ᑰᒻᒥ. 

ᑕᒪᓐᓇ ᐃᒪᐅᑉ ᖃᓄᐃᓐᓂᖓ ᖃᐅᔨᓴᖅᑕᐅᖃᑦᑕᖅᑯᖅ ᐊᕐᕌᒍᑕᒫᑦ ᑕᒪᒃᑮᓐᓂᒃ ᑕᓯᕐᓂᒃ (GRA-6, GRA-7), 

ᐱᖃᓯᐅᑎᓪᓗᒍ ᓂᐱᓴ ᑕᓯᖓ (GRA-1), ᑕᐃᒪᙵᓂᑦ 2014.  ᑕᒪᓐᓇ ᐃᒪᐅᑉ ᖃᓄᐃᑦᑑᓂᖓ ᑕᐃᑲᓂ ᓂᐱᓴᐅᑉ 

ᑕᓯᖓᓂ, ᐊᖅᑰᒑᕐᔫᑉ ᑰᖓ ᐊᒻᒪᓗ ᐊᖅᑯᒑᕐᔪᒃ ᑕᓯᖓᓂ ᐃᒥᖏᑦ ᑕᐃᒫᓪᓗᐊᐸᓘᕗᐃᑦ.  ᐊᓯᙳᕈᑕᐅᔪᓂᑦ ᐃᒪᐅᑉ 

ᖃᓄᐃᓐᓂᖓᓂᑦ ᑕᐃᑲᓂ ᓂᐱᓴ ᑕᓯᖓᓂ ᒪᓗᖕᓇᖅᑐᖃᙱᓚᖅ ᐅᕝᕙᓘᓐᓃᑦ ᓂᕆᐅᒋᔭᐅᔪᖃᙱᓚᖅ. 
 

ᐊᒃᑕᕐᕕᒃ ᑭᓱᕈᓘᔭᖃᕐᕕᒡᓗ ᐊᑐᕐᑕᐅᖃᑦᑕᕐᓯᒪᔪᖅ ᖃᑦᑎᕆᔨᑦ ᐱᓕᒻᒪᒃᓴᕐᑎᓪᓗᒋᑦ, ᖃᑦᑕᐅᔭᒃᑯᕕᒃ, ᑭᓈᓗᖃᕐᕕᒃ, 

ᐊᖏᔪᓪᓗ ᓴᕕᕋᔭᑦ ᕼᐋᒻᓚᑦᑯᑦ ᑲᖏᖅᖠᓂᖕᒥᑦ ᐊᖏᕐᑕᐅᓯᒪᔪᑦ ᐃᓛᒃᑰᖓᔪᒥᑦ ᐃᒪᖕᒧᑦ ᐱᔪᓐᓇᐅᑎᒥ ᐱᔭᐅᓯᒪᔪᖅ 

ᕼᐋᒻᓚᑦᑯ ᑲᖏᖅᖠᓂᖕᒥᑦ. ᑕᑯᒋᐊᕐᓗᒍ ᐃᒪᖕᒧᑦ ᐱᔪᓐᓇᐅᑎ 3BM‐RAN1520 ᑐᑭᓯᒋᐊᒃᑲᓐᓂᕈᒪᒍᕕᑦ. 
 

 
 
 


